
ՏԵՂԵԿԱՆՔ
նախագծային փաստաթղթերի փորձաքննության և շինարարական աշխատանքների կատարման նկատմամբ տեխնիկական հսկողության ծառայությունների ձեռքբերման ընթացակարգերում առաջարկվող փոփոխությունների մասին

ՀՀ քաղաքաշինության կոմիտեն դիմել է ՀՀ փոխվարչապետ պրն. Տ. Ավինյանին՝ առաջարկելով նախագծային փաստաթղթերի փորձաքննության և շինարարական աշխատանքների կատարման նկատմամբ տեխնիկական հսկողության ծառայությունների (այսուհետ՝ նաև ծառայություններ) գնման ընթացակարգերի կազմակերպման համար սահմանված կարգավորումներում կատարելու հետևյալ փոփոխությունները՝
· ծառայությունների ձեռքբերումն իրականացնել խորհրդատվական ծառայությունների գնման ընթացակարգերի կազմակերպման համար սահմանված կարգավորումներին համապատասխան, որի պարագայում պատվիրատուն հաղթողին կորոշի ՞Գնումների մասին՞ ՀՀ օրենքի 44-րդ հոդվածով սահմանված պայմանների կիրառմամբ՝ հաշվի չառնելով միայն ցածր գնային առաջարկի հանգամանքը.
· վերանայել՝
- տեխնիկական հսկողության ծառայութունների ձեռքբերման համար սահմանված որակավորման ապահովմանը չափը՝ շինարարական աշխատանքի նախահաշվային գնի 10% փոխարեն սահմանել հաղթող մասնակցի գնային առաջարկի 100%, բայց ոչ պակաս, քան  տեխնիկական հսկողության ծառայության նախահաշվային արժեքն է.
- նախագծային փաստաթղթերի փորձաքննության ծառայությունների ձեռքբերման համար սահմանված որակավորման ապահովման չափը՝ հաղթող մասնակցի գնի 100% փոխարեն սահմանելով ծառայության նախահաշվային արժեքը, իսկ ապահովումը ներկայացնել բանկային երաշխիքի կամ կանխիկ փողի ձևով: 
Որպես կարճաժամկետ հատվածում փոփոխությունների կատարման հիմնավորում, բերվում է այն պատճառաբանությունը, որ ծառայությունների մատուցման որակը ներկայումս բավարար մակարդակի չէ, ինչի պատճառ է հանդիսանում նաև գնման գործընթացի ժամանակ նվազագույն գնային առաջարկ ներկայացրած կազմակերպության հետ պայմանագիր կնքելու պայմանը: 
Միաժամանակ որպես երկարաժամկետ հատվածում կատարվելիք գործողություններ, կոմիտեն արձանագրում է իր կողմից բնագավառը կարգավորող իրավական ակտերով սահմանված ծառայությունների նախահաշծվային արժեքների հաշվարկման սահմանաչափերի վերանայումը, որը հնարավոր կլինի իրականացնել մանրամասն վերլուծության, տեխնիկատնտեսական հիմնավորումների և շուկայական որակյալ ծառայությունների մատուցման իրական արժեքի հաշվարկման արդյունքում, ինչը բավականին աշխատատար և ժամանակատար գործընթաց է:
[bookmark: _GoBack]ՀՀ վարչապետի 23/03/2020թ. հանձնարարականի կատարման շրջանակում՝ դրանում նշված մարմինների ներկայացուցիչների հետ ՖՆ-ում 24/03/2020թ. կազմակերպվել է առաջարկությունների վերաբերյալ աշխատանքային քննարկում, որի արդյունքներով առաջարկվում է ՀՀ կառավարության 04/05/2017թ. N 526-Ն որոշման մեջ նախատեսել հետևյալ փոփոխությունների կատարումը՝
- սահմանել, որ տեխնիկական հսկողության ծառայությունների ձեռքբերումը կիրականացվի խորհրդատվական ծառայությունների գնման ընթացակարգերի կազմակերպման համար սահմանված կարգավորումներին համապատասխան, նկատի ունենալով, որ քաղաքաշինության մասին ՀՀ օրենսդրությամբ սահմանված կարգավորումների հիման վրա մասնակիցները հայտերով կներկայացնեն իրենց կողմից առաջարկվող ծառայության մատուցման տեխնիկական առաջարկները: Հրավերով ի սկզբանե պատվիրատուն կսահմանի հայտերի գնահատման մեթոդաբանությունը և այն հայտանիշները, որոնցով առաջարկները գնահատվելու են, իսկ գնային առաջարկին տրվող միավորը չի կարող պակաս լինեն 20 և ավել 30 միավորից, հաշվի առնելով նման ընթացակարգերում դոնոր կազմակերպությունների կողմից սահմանված չափանիշները.
- նկատի ունենալով, որ փորձաքննության ծառայությունների ձեռք բերումը հնարավոր չէ կատարել նշված ընթացակարգով, քանզի քաղաքաշինության մասին ՀՀ օրենսդրությամբ սահմանված կարգավորումների համաձայն մասնակիցը չունի տեխնիկական առաջարկ ներկայացնելու հնարավորություն, վերանայել որակավորման ապահովմանը ներկայացվող պահանջները՝ ապահովումը կներկայացվի բանկային երաշխիքի կամ կանխիկ փողի ձևով, իսկ չափը հավասար կլինի հաղթող մասնակցի գնային առաջարկի 100%-ին, բայց ոչ պակաս, քան  նախահաշվային արժեքն է.
-  վերանայել տեխնիկական հսկողության ծառայութունների ձեռքբերման համար սահմանված որակավորման ապահովմանը ներկայացվող պահանջները՝ ապահովման չափը հավասար կլինի հաղթող մասնակցի գնային առաջարկի 100%-ին, բայց ոչ պակաս, քան  ծառայության նախահաշվային արժեքն է.
- եթե ծառայությունների գնման գործընթացները կկազմակերպվեն առանց ֆինանսական միջոցներ նախատեսված լինելու հանգամանքի, ապա հայտերի գնահատման ժամանակ որպես նախահաշվային արժեք հիմք կընդունվեն ՄԺԾԾ-ով նախատեսված գումարների չափերը: Ընդ որում, եթե ինչպես առանց ֆինանսական միջոցների, այնպես էլ ֆինանսական միջոցների առկայության հիման վրա կազմակերպման գնման մրցակցային ընթացակարգերի արդյունքում ձևավորված գները կլինեն ավելի բարձր, քան նախահաշվային արժեքներն են, ապա պատվիրատուն կունենա հնարավորություն կնքել պայմանագրեր, որոնք կգործեն ՀՀ կառավարության որոշմամբ նշված տոկոսագումարների նկատմամբ բացառություն սահմանելու և լրացուցիչ միջոցներ հատկացնելուց հետո:

